
PEDAGOGIK AMALIYOT 
JARAYONIDA BO‘LAJAK 
O‘QITUVCHILARNING KASBIY 
KARYERA LOYIHALASH 
KO‘NIKMALARINI 
SHAKLLANTIRISH
Djalolova Sevara Xolmurodovna
Samarqand viloyat pedagogik mahorat markazi o‘qituvchisi

Annotatsiya: Mazkur maqolada bo‘lajak o‘qituvchilarda pedagogik amaliyot jarayonida kasbiy karyerani loyihalash 
ko‘nikmalarini shakllantirish masalalari yoritilgan. Unda pedagogik amaliyotning nazariy bilimlarni amaliyotga tatbiq etish, 
kasbiy kompetensiyalarni rivojlantirish hamda kasbiy faoliyatni ongli rejalashtirishdagi ahamiyati tahlil qilingan. Shu
ningdek, bo‘lajak o‘qituvchilarning o‘z imkoniyatlarini baholash va kasbiy yo‘nalishini aniqlash ko‘nikmalarini shakllantirish 
ilmiy asosda izohlangan.

Kalit so‘zlar: kasbiy tayyorgarlik, pedagogik amaliyot, kasbiy ko‘nikma va malaka, o‘qituvchilik faoliyati, kasbiy karyera, 
karyerani loyihalash, gnostik, konstruktiv, tashkilotchilik kompetensiyalari.
Abstract: This article examines the formation of professional career planning skills in future teachers during pedagogical 
practice. It analyzes the role of pedagogical practice in applying theoretical knowledge, developing professional compe-
tencies, and consciously planning professional activity. The study also substantiates the development of self-assessment 
skills and the ability of future teachers to determine their professional direction.

Key words: professional training, pedagogical practice, professional skills and competencies, teaching activity, profes-
sional career, career planning, gnostic, constructive, organizational competencies.
Аннотация: В данной статье рассматриваются вопросы формирования навыков проектирования профессио-
нальной карьеры у будущих учителей в процессе педагогической практики. Проанализировано значение педаго-
гической практики в применении теоретических знаний на практике, развитии профессиональных компетенций и 
осознанном планировании профессиональной деятельности. Также научно обосновано формирование у будущих 
учителей навыков самооценки и определения профессионального направления.

Ключевые слова: профессиональная подготовка, педагогическая практика, профессиональные навыки и 
умения, педагогическая деятельность, профессиональная карьера, проектирование карьеры, гностические, кон-
структивные, организаторские компетенции.

KIRISH
Insoniyat taraqqiyoti hamda barcha sohalarda kechayotgan globallashuv jarayonlari natijasida yuz 

berayotgan sifat va tarkibiy o‘zgarishlar har bir shaxsdan, ayniqsa bo‘lajak mutaxassislardan, o‘z kasbiy faoli-
yatini ongli ravishda rejalashtirish va izchil rivojlantirishni talab etmoqda. Mazkur jarayonlar shaxsning kasbiy 
karyerasiga yangicha yondashuvni shakllantirish, unga moslashish hamda zamon bilan hamnafas holda rivoj
lanish zaruratini dolzarb etmoqda.

Rivojlanib borayotgan O‘zbekistonda ta’lim sohasiga davlat siyosati darajasida ustuvor e’tibor qaratil
moqda. Xususan, Oʻzbekiston Respublikasining 2020-yil 23-sentabrdagi qabul qilingan “Ta’lim to‘g‘risida”gi 
O‘RQ-637 sonli Qonunning1 yangi tahriri ta’lim tizimini modernizatsiya qilish, uning sifat va samaradorligini 
oshirishga xizmat qiluvchi muhim normativ-huquqiy asos bo‘lib xizmat qilmoqda.

Shuningdek, O‘zbekiston Respublikasi Prezidentining 2019-yil 8-oktabrdagi PF-5847-son Farmoni2 bilan 
tasdiqlangan oliy ta’lim tizimini 2030-yilgacha rivojlantirish konsepsiyasi, 2022-yil 28-yanvardagi PF-60-son 

1	 Oʻzbekiston Respublikasining Qonuni, 23.09.2020 yildagi O‘RQ-637-son https://lex.uz/docs/-5013007.
2	 Oʻzbekiston Respublikasi Prezidentining Farmoni, 08.10.2019 yildagi PF-5847-son https://lex.uz/docs/-4545884. 

Farmoni3 asosidagi Taraqqiyot strategiyasi, 2025-yil 28-apreldagi PF-73-son4 hamda 2026-yil 16-fevraldagi 
PF-21-son Farmonlari5 ta’lim tizimini tubdan takomillashtirishga qaratilgan kompleks islohotlarni o‘z ichiga oladi.

MAVZUGA OID ADABIYOTLAR SHARHI
Bo‘lajak o‘qituvchilarni tayyorlash jarayonida pedagogik amaliyot nazariy bilimlar va amaliy ko‘nikmalarni 

integratsiyalash, kasbiy kompetensiyalarni shakllantirish hamda pedagogik mahoratni oshirishda muhim 
omil sifatida keng o‘rganilgan. Jumladan, I.A. Egamberdiyeva, O‘.H. Tolipov, N.V. Kuzmina, Z.F. Esarova, 
M.G. Davletshin, M. Abdullajonova, T. Hamroqulov va boshqa olimlar pedagogik amaliyotni tashkil etishning 
zamonaviy metodikasi va tizimini ilmiy jihatdan tadqiq etganlar.

Pedagogik amaliyotning bo‘lajak o‘qituvchilarda kasbiy kompetensiyalarni shakllantirishdagi o‘rni, shu
ningdek, nazariy bilimlarni amaliy faoliyatda samarali qo‘llash masalalari ham ilmiy tadqiqotlarda atroflicha 
yoritilgan.

TADQIQOT METODOLOGIYASI
Pedagogik amaliyot bo‘lajak o‘qituvchilarni tayyorlashning ta’lim jarayonidagi majburiy tarkibiy qismi 

bo‘lib, u talabalarning kasbiy tayyorgarligi, amaliy ko‘nikmalari va kompetensiyalarini shakllantirishga yo‘nalti-
riladi. Bo‘lajak o‘qituvchilarni tayyorlash jarayonida turli xil amaliyot turlari tashkil etilib, ular orasida pedagogik 
amaliyot alohida o‘rin tutadi [5].

Pedagogik amaliyot bo‘lajak mutaxassisni kasbiy tayyorlash tizimining asosiy va muhim bo‘g‘ini hisobla-
nadi. U talabaning nazariy ta’limi bilan kelgusidagi mustaqil kasbiy faoliyati o‘rtasida uzviy bog‘liqlikni ta’min-
laydi hamda kasbiy ko‘nikma va malakalarni shakllantiruvchi muhim jarayon sifatida dastlabki tajriba maktabi 
vazifasini bajaradi.

Shu bilan birga, pedagogik amaliyot o‘quv-pedagogik jarayonning ajralmas qismi bo‘lib, namunaviy va 
ishchi o‘quv rejalari asosida tashkil etiladi hamda uning mazmuni amaliyot turiga qarab, tegishli kafedralar 
tomonidan ishlab chiqilgan dasturlar asosida amalga oshiriladi. Mazkur jarayon odatda o‘quv mashg‘ulotlaridan 
ajratilgan holda tashkil etilib, uning asosiy maqsadi bo‘lajak o‘qituvchilarni kasbiy faoliyatga puxta tayyorlash, 
egallangan bilimlarni amaliyotda sinovdan o‘tkazish, pedagogik faoliyat mas’uliyatini anglash hamda mustaqil 
ishlash ko‘nikmalarini rivojlantirishdan iboratdir.

Pedagogik amaliyot jarayonida talabalar o‘qituvchi kasbiga qiziqish uyg‘otadi, pedagogik faoliyat mohiya-
tini yaxlit tarzda anglaydi, zarur kasbiy ko‘nikma va malakalarni egallaydi hamda pedagogik faoliyat bo‘yicha 
dastlabki amaliy tajribaga ega bo‘ladi [6]. Shu jihatdan, pedagogik amaliyot bo‘lajak o‘qituvchining kasbiy faoli-
yatga qo‘ygan ilk qadami sifatida muhim ahamiyat kasb etadi.

Shuningdek, pedagogik amaliyot kasb ta’limi yo‘nalishlari uchun qo‘llanilib, pedagogik mahoratni rivojlan-
tirishga xizmat qiladi. Bo‘lajak o‘qituvchilarning kasbiy tayyorgarligi aynan pedagogik amaliyot jarayoni bilan 
uzviy bog‘liq holda shakllanadi va rivojlanadi. Shu bois, pedagogik amaliyotning eng muhim vazifalaridan biri 
bo‘lajak o‘qituvchilarning kasbiy tayyorgarligini samarali shakllantirishdan iboratdir (1-rasm.)

1-rasm: Pedagogik amaliyotning samaradorlik kоʻrinishlari

3	 Oʻzbekiston Respublikasi Prezidentining Farmoni, 28.01.2022 yildagi PF-60-son https://lex.uz/ru/docs/-5841063. 
4	 Oʻzbekiston Respublikasi Prezidentining Farmoni, 28.04.2025 yildagi PF-73-son https://lex.uz/uz/docs/-7499721. 
5	 Oʻzbekiston Respublikasi Prezidentining Farmoni, 16.02.2026 yildagi PF-21-son https://lex.uz/uz/docs/-8050769.

Hozirgi kunda ta’lim tizimida amalga oshirilayotgan islohotlar sharoitida bo‘lajak o‘qituvchilardan nafaqat 
fan bo‘yicha chuqur bilimga ega bo‘lish, balki o‘z kasbiy faoliyatini ongli ravishda rejalashtira olish, ya’ni kasbiy 
karyerasini loyihalash ko‘nikmasiga ega bo‘lish ham talab etilmoqda. Mazkur ko‘nikmaning shakllanishida 
pedagogik amaliyot muhim pedagogik omil sifatida namoyon bo‘ladi.

Kasbiy karyerani loyihalash bo‘lajak mutaxassisning o‘z kasbiy maqsadlarini aniq belgilashi, ularga erishish 
yo‘llarini rejalashtirishi hamda shaxsiy imkoniyatlari va mehnat bozori talablarini inobatga olgan holda rivojla-
nish strategiyasini ishlab chiqishini anglatadi. Bo‘lajak o‘qituvchilarda ushbu ko‘nikmaning shakllanishi faqat 
nazariy ta’lim bilan cheklanib qolmay, balki amaliy faoliyat jarayonida yanada samarali rivojlanadi.

Pedagogik amaliyot bo‘lajak o‘qituvchilarga real ta’lim muhitida o‘zini sinab ko‘rish, kasb mohiyatini chuqur 
anglash hamda o‘z kasbiy yo‘nalishini aniqlashtirish imkonini beradi. Amaliyot jarayonida talaba o‘qituvchilik 
kasbining ijtimoiy ahamiyati, mas’uliyati va murakkab jihatlarini bevosita kuzatadi. Bu esa unda kasbiy o‘zini 
anglash va kelajak faoliyatini ongli ravishda rejalashtirish uchun mustahkam zamin yaratadi.

Masalan, pedagogik amaliyot davomida dars o‘tayotgan talaba o‘zining kommunikativ qobiliyatlari, sinfni 
boshqarish mahorati hamda pedagogik vaziyatlarda tezkor qaror qabul qilish ko‘nikmalarini baholash imkoni-
yatiga ega bo‘ladi. Agar talaba o‘quvchilar bilan samarali muloqot o‘rnata olsa, bu holat uning kelajakda sinf 
rahbari yoki metodist sifatida faoliyat yuritishga bo‘lgan qiziqishini oshiradi. Shuningdek, ilmiy-tadqiqot faoli-
yatiga moyillik sezilgan taqdirda, u o‘z karyerasini ilmiy-pedagogik yo‘nalishda rejalashtirishga intiladi.

Pedagogik amaliyot bo‘lajak o‘qituvchilarda refleksiv ko‘nikmalarni rivojlantirishda ham muhim ahamiyat 
kasb etadi. Talabalar o‘tkazgan darslarini tahlil qilish, yo‘l qo‘yilgan kamchiliklarni aniqlash va ularni bartaraf 
etish orqali o‘z kasbiy rivojlanish yo‘nalishini belgilashni o‘rganadilar. Jumladan, amaliyot rahbari bilan birga-
likda dars tahlili olib borish jarayonida talaba o‘zining kuchli va rivojlantirishni talab etuvchi jihatlarini anglab, 
kelgusida zarur kompetensiyalarni shakllantirish yo‘nalishlarini belgilaydi.

Bundan tashqari, pedagogik amaliyot davomida ta’lim muassasalaridagi tajribali o‘qituvchilar faoliyatini 
kuzatish bo‘lajak o‘qituvchilar uchun muhim kasbiy namuna vazifasini bajaradi. Ular ustozlarning dars o‘tish 
uslubi, innovatsion yondashuvlari va kasbiy o‘sish yo‘llarini kuzatish orqali o‘z karyera rejasini shakllantiradilar. 
Masalan, amaliyotchi talaba o‘qituvchining metodik faoliyati va malaka oshirishdagi faolligini kuzatib, kelajakda 
metodik qo‘llanmalar yaratish yoki trener-o‘qituvchi sifatida faoliyat yuritishni maqsad qilib qo‘yishi mumkin.

Umuman olganda, pedagogik amaliyot bo‘lajak o‘qituvchilarda kasbiy karyerani loyihalash ko‘nikmasini 
rivojlantirishning muhim vositasi hisoblanadi. U nazariy bilimlarni amaliyot bilan uyg‘unlashtirish, kasbiy o‘zini 
anglash, refleksiya hamda ongli kasbiy rejalashtirish jarayonlarini ta’minlaydi. Shu bois pedagogik amaliyotni 
mazmunan boyitish va uni kasbiy rivojlanishga yo‘naltirilgan holda tashkil etish bo‘lajak o‘qituvchilarning raqo-
batbardosh va mas’uliyatli mutaxassis sifatida shakllanishiga xizmat qiladi.

Bo‘lajak o‘qituvchilarning pedagogik amaliyoti jarayonida zarur bo‘lgan asosiy omillardan biri kasbiy 
bilimdir. Kasbiy bilim aniq mehnat faoliyati doirasida bajariladigan ishlar uchun zarur bo‘lgan axborotlar hamda 
o‘zlashtirilgan nazariy ma’lumotlar majmuini ifodalaydi. Kasbiy ko‘nikma va malakalar esa amaliy faoliyat jara
yonida shakllanib, shaxsning egallagan bilimlarini ongli ish harakatlariga aylantirishdagi avtomatlashtirilgan 
usullar sifatida namoyon bo‘ladi.

Bo‘lajak o‘qituvchilarni tayyorlash jarayonida zamonaviy pedagogik innovatsiyalarni joriy etish, jumladan, 
interfaol metodlar va ilg‘or pedagogik texnologiyalardan foydalanish amaliyot samaradorligini oshiradi. Shu 
bilan birga, pedagogik amaliyotning tizimliligi, ya’ni uning turlari (tanishuv, kuzatuv, mustaqil dars), bosqichlari 
va boshqaruv mexanizmlarining ilmiy asosda tashkil etilishi muhim ahamiyat kasb etadi.

Pedagogik amaliyot davomida o‘qituvchining psixologik-pedagogik qobiliyatlarini rivojlantirishga alohida 
e’tibor qaratilishi lozim. Mazkur jarayon bo‘lajak o‘qituvchilarning nazariy bilimlarini amaliy ko‘nikmalarga aylan-
tirish, sinfdagi o‘quv jarayonini samarali boshqarish, darslarni rejalashtirish, pedagogik texnologiyalarni qo‘llash 
hamda o‘quvchilar bilan samarali muloqot o‘rnatish ko‘nikmalarini rivojlantirishga xizmat qiladi.

Shuningdek, pedagogik amaliyot bo‘lajak o‘qituvchilarning kasbiy rivojlanishida muhim vosita sifatida 
namoyon bo‘ladi. Amaliy tajriba ularga o‘z kasbiy faoliyatini baholash, pedagogik strategiyalarni tanlash va 
takomillashtirish imkonini beradi. Natijada talabalar professional rivojlanishning dastlabki bosqichlarini bosib 
o‘tadilar, kasbiy identifikatsiya shakllanadi hamda kelajakdagi kasbiy faoliyat uchun zarur bo‘lgan yetakchilik va 
tashkiliy ko‘nikmalar rivojlanadi.

TAHLIL VA NATIJALAR
Pedagogik amaliyot bo‘lajak o‘qituvchilarda kasbiy motivatsiyani shakllantirish va rivojlantirishda muhim 

ahamiyat kasb etadi. Amaliy tajriba jarayonida talabalar o‘z kasbiy faoliyatini sinab ko‘rish, o‘quvchilar bilan 
samarali muloqot qilish hamda dars jarayonini boshqarish orqali o‘z kasbiy yo‘nalishlariga bo‘lgan qiziqishlarini 
yanada kuchaytiradilar. Bu esa ularning kelajakdagi kasbiy faoliyatga tayyorgarligini mustahkamlab, kasbiy 
identifikatsiyaning shakllanishiga xizmat qiladi.

Shu bilan birga, pedagogik amaliyot bo‘lajak o‘qituvchilar uchun nafaqat kasbiy malakalarni rivojlantirish, 
balki o‘quv muhitiga moslashish va kasbiy motivatsiyani oshirishning samarali vositasi hisoblanadi. Amaliy 
tajriba jarayonida ular professional shaxs sifatida shakllanib, pedagogik kompetensiyalarini mustahkamlaydilar 
hamda kelajakdagi kasbiy faoliyatda muvaffaqiyatga erishish imkoniyatiga ega bo‘ladilar.

O‘qituvchilar faoliyatida quyidagi kasbiy malakalar muhim hisoblanadi (2-rasm)

2-rasm: Оʻqituvchilarning kasbiy malakalari

Gnostik (yunoncha “gnosis” – “bilish”) malakalar o‘qituvchining bilim sohasiga taalluqli bo‘lib, o‘quvchilarning 
individual-psixologik rivojlanish darajasini aniqlay olish, o‘zining pedagogik faoliyatiga refleksiv yondashish, 
ilg‘or tajribalarni o‘rganish, innovatsion yondashuvlarni qo‘llash, pedagogik-psixologik adabiyotlardan samarali 
foydalanish, shuningdek, empatiya va pedagogik ziyraklik kabi sifatlarni o‘zida mujassam etadi.

Konstruktivlik (loyihalash qobiliyatiga egalik) o‘qituvchining pedagogik jarayonni metodik jihatdan to‘g‘ri 
loyihalashtirishi va samarali tashkil etish qobiliyatini ifodalaydi. Bunda ta’lim jarayoni natijalarini prognoz qilish, 
o‘quv-tarbiya jarayonini maqsadli loyihalash, o‘quvchilarning yosh va individual xususiyatlarini inobatga olgan 
holda ta’limiy, tarbiyaviy va rivojlantiruvchi maqsadlarni aniq belgilash hamda darsning texnologik tuzilmasini 
puxta ishlab chiqish bilan bog‘liq malakalar nazarda tutiladi.

Kommunikativlik pedagogning muhim kasbiy xususiyatlaridan biri bo‘lib, u o‘quvchilar va hamkasblar bilan 
samarali hamkorlik muloqotini yo‘lga qo‘yishni anglatadi. Bunda o‘qituvchining o‘quvchilarni jalb eta bilishi, ular 
hamda ota-onalar bilan muloqotni tashkil etishi, boshqarishi va nazorat qilishi, pedagogik-psixologik jihatdan 
maqsadga muvofiq o‘zaro munosabatlarni shakllantirishi muhim ahamiyat kasb etadi. O‘quvchilar bilan sama-
rali muloqotni yo‘lga qo‘yish pedagogik faoliyat muvaffaqiyatining muhim omillaridan biri bo‘lib, bu ko‘p jihatdan 
o‘qituvchining kommunikativ ko‘nikma va malakalarni muntazam rivojlantirib borishiga bog‘liqdir.

Tashkilotchilik o‘qituvchining o‘quvchilar jamoasini samarali tashkil eta olishi, jamoani jipslashtira bilishi, 
o‘quvchilarning bilish faolligini oshira olishi hamda ilg‘or pedagogik g‘oyalarni amaliyotga tatbiq eta olishi bilan 
tavsiflanadi [7]. Pedagogik amaliyotni tizimli tashkil etish va uning uslubiy ta’minotini yaratish kasbiy moslashuv 
jarayonining muhim tashkiliy-metodik shartlaridan biri hisoblanadi.

Tadqiqot jarayonida nazariy bilimlarni mustahkamlash hamda bo‘lajak o‘qituvchilarda kasbiy karyerani 
loyihalash ko‘nikmalarini rivojlantirish maqsadida talabalar bilan maxsus trening mashg‘ulotlari tashkil etildi. 
Ushbu treninglar talabalarning kasbiy maqsadlarini aniqlash, o‘z imkoniyatlarini baholash, kasbiy rivojlanish 
strategiyalarini ishlab chiqish hamda nazariy bilimlarni amaliy faoliyat bilan uyg‘unlashtirishga yo‘naltirildi.

Trening mashg‘ulotlari davomida interaktiv usullar, guruhli ishlash, muammoli vaziyatlarni tahlil qilish va 
refleksiv faoliyat elementlaridan samarali foydalanildi. 3–rasmda o‘tkazilgan trening turlari keltirilgan.

3-rasm: Tadqiqot davomida olib borilgan treninglar

Olib borilgan trening mashg‘ulotlari bo‘lajak o‘qituvchilarning shaxsiy va kasbiy rivojlanishiga, shuningdek, 
kelajakdagi kasbiy karyerasini loyihalash ko‘nikmalarini shakllantirishga xizmat qildi. Mazkur mashg‘ulotlar 
shaxsiy rivojlanish, akademik va kasbiy ko‘nikmalarni rivojlantirish, psixologik, jamoaviy hamda innovatsion va 
ijodiy yo‘nalishlarda tizimli ravishda tashkil etildi.

Shaxsiy rivojlanish treninglarida talabalar o‘z-o‘zini anglash, ichki motivatsiyani oshirish, vaqtni samarali 
boshqarish hamda maqsadlarni aniq belgilash ko‘nikmalarini egalladilar. Ular SMART maqsadlar konsepsiyasi 
asosida faoliyatlarini rejalashtirishni o‘rganib, liderlik va yetakchilik kompetensiyalarini rivojlantirdilar.

Kasbiy-pedagogik mashg‘ulotlarda taqdimot ko‘nikmalari, ilmiy izlanish usullari hamda kasbiy malakalarni 
shakllantirish bilan bir qatorda, SWOT tahlil metodi orqali o‘z kuchli va rivojlantirishni talab etuvchi jihatlarini 
aniqlash hamda kelajakdagi faoliyatni strategik rejalashtirish imkoniyatlari kengaytirildi.

Psixologik treninglar stressni boshqarish, ichki motivatsiyani mustahkamlash va o‘ziga ishonchni oshirish, 
shuningdek, muloqot va konfliktlarni samarali hal etish ko‘nikmalarini rivojlantirishga yo‘naltirildi. Bu esa tala-
balarning ruhiy barqarorligini ta’minlashga xizmat qildi.

Jamoaviy mashg‘ulotlar esa muloqot, hamkorlik, liderlik va ijtimoiy moslashuv ko‘nikmalarini rivojlantirib, 
talabalarning guruhda samarali ishlash va mas’uliyatni anglash kompetensiyalarini shakllantirdi.

Innovatsion va ijodiy treninglarda muammolarga noodatiy yondashuv, kreativ fikrlash hamda yangi g‘oyalar 
va yechimlar ishlab chiqish qobiliyatlari rivojlantirildi. Shuningdek, 80/20 qoidasi (Pareto prinsipi) asosida faoli-
yatning eng muhim jihatlarini aniqlash va samarali natijalarga erishish tamoyillari o‘zlashtirildi. 

XULOSA VA TAKLIFLAR
Pedagogik amaliyot bo‘lajak o‘qituvchilarda kasbiy karyerani loyihalash ko‘nikmalarini shakllantirishda 

muhim ahamiyat kasb etadi. U talabalar uchun o‘z imkoniyatlarini obyektiv baholash, kasbiy faoliyatni ongli 
rejalashtirish hamda zarur pedagogik malakalarni rivojlantirishga xizmat qiladi. Shu bilan birga, nazariy bilimlarni 
amaliyotda qo‘llash orqali kasbiy tajriba orttirish imkonini yaratadi. Pedagogik amaliyot bo‘lajak o‘qituvchilarning 
raqobatbardosh va yetuk mutaxassis sifatida shakllanishida muhim omil hisoblanadi.

Pedagogik amaliyot samaradorligini yanada oshirish maqsadida uni kompetensiyaviy yondashuv asosida 
takomillashtirish, amaliy mashg‘ulotlar ulushini kengaytirish hamda individual rivojlanish rejalari (IDP)ni 
joriy etish maqsadga muvofiqdir. Shuningdek, talabalarning refleksiv tahlil ko‘nikmalarini rivojlantirish uchun 
mentorlik tizimini kuchaytirish zarur. Zamonaviy pedagogik texnologiyalar va interfaol metodlardan keng foyda-
lanish, shuningdek, kasbiy karyera rejalashtirishga yo‘naltirilgan maxsus treninglarni tashkil etish ham muhim 
ahamiyat kasb etadi. Natijada, bo‘lajak o‘qituvchilarning kasbiy tayyorgarligi va raqobatbardoshligi yanada 
oshadi.

